
Muka depan Sinar Harian pada Selasa. Gambar kecil dari kiri:
Kamal Affandi, Muhammad Faisal

Untuk berita terkini Sinar Harian, ikuti di Telegram
dan TikTok kami

SHAH ALAM – Kerajaan dicadangkan supaya
mewajibkan penglibatan pegawai daripada
Jabatan Audit Negara dalam proses kelulusan
atau semakan akhir setiap tender kerajaan bagi
menutup pintu manipulasi dan kerakusan kartel
yang mendominasi sesuatu projek.

Penganalisis jenayah, Kamal Affandi Hashim
berkata, langkah itu penting kerana audit
menyeluruh boleh mengesan pelanggaran
prosedur operasi standard (SOP), etika kerja dan
perkara mencurigakan khususnya dalam
perolehan tender kerajaan.

“Sebelum ini kita sentiasa berterima kasih
kepada Ketua Audit Negara dan pasukannya
kerana hasil audit atau semakan yang dibuat

kadang-kadang didapati berlaku pelanggaran
SOP dan etika kerja dalam perolehan tender,
pembayaran ganti rugi dan sebagainya.

“Jadi yang paling mudah dibuat ialah secara
naziran dari mata ke mata atau audit semasa
terutama sewaktu membuat keputusan
kelulusan tender atau jika kelulusan sudah
dibuat, pihak Jabatan Audit Negara boleh buat
semakan akhir” katanya

